
Тема: 17йөз  тарихы һәм әдәбияты.
Максат:Казан ханлыгы чорындагы тарихи вакыйгаларны, өйрәнелгән әсәрләрне искә төшерү, 17 йөз әдәбиятына һәм тарихына күзәтү ясау17нче йөз дастаннары белән танышу  һәм идея-тематик үзенчәлекләрен ачыклау, туган телгә һәм халкына ихтирам  һәм хөрмәт тәрбияләү.
Җиһаз 

Диска, слаидлар, 

                    Дәрес барышы.

1.Оештыру өлеше.

“Үткәнен белмәгән халыкның киләчәге юк”
                                      Ш.Мәрҗани.

“Хәтерләүдән курыкма син!

Үткәннәрне онытма син!”

                                             Р.Фәйзуллин.
Менә бүген без сезнең белән киңәшмәгә җыелабыз, бергәләп халкыбызның тарихын искә төшерербез, яңа мәгълүматлар алып күңел байлыгыбызны арттырырбыз
Ә хәзер иң элек борынгы һәм урта гасырлар әдәбиятының чорларга бүленешен искә төшереп узыйк.Дискадан карап чорларның бүленешен ныгыту.
1гомумтөрки әдәбият-12-13 йөзләр;2 болгар-хәзәр чоры әдәбияты-13 йөзнең урталарына кадәр;  3.Алтын Урда чоры -13 йөзнең урталарыннан15 гасырның урталарына кадәр; 4.Казан ханлыгы чоры әдәбияты-15нче йөзнең урталары-1550нче еллар
5. 17нче гасыр, 6.18 нче гасыр.
                2.Өй эшен тикшерү.Чорларның бүленешен хәтеребездә яңарттык .Казан ханлыгы чоры әдәбиятын без ничек беләбез соң ? Белемнәрне тикшереп  алыйк әле.
-  диск кулланып тест эшләү (казан ханлыгын ныгыту)

Тестның җавапларын тикшерү  үзбәя кую.
3. Бүген без сезнең белән Казан ханлыгы җимерелгәннән соңгы тормышы-17нче гасыр белән танышырбыз. Бу гасыр татар халкы өчен нинди гасыр булган соң? Әйдәгез якынрак танышып узыйк.

Безнең якта борынгыдан

Хәрабәләр генә

Чын тарихны азлар белә,

Хәбәрдарлар гына

Әйе, чын тарихны азлар белә.Тарихыбызда “ кара таплар” күп.

Бу бигрәк тә Казан ханлыгы, аннан соңгы чор белән бәйле.Казан ханлыгы алынгач, татар халкы ниләр кичерде икән? Фикер алышыйк әле.
Татар халкының төп өлеше яшәгән Казан , Әстерхан, Себер ханлыклары 16 нче гасырның икенче яртысында Мәскәү хакимияте тарафыннан яулап алына. Явыз Иванның бу сәясәте гаять рәхимсез рәвештә ут һәм кылыч белән гамәлгә ашырыла.Үзенең туган җире, газиз Ватаны өчен көрәшкән татар халкының  яртысы диярлек юк ителә. Казанда мәчет-мәдрәсәләр, китапханәләр  күпләгән язма истәлекләр яндырыла шагыйрьләр, галимнәр юк ителә. Кыскасы, бик авыр чор була ул
17нче гасыр тагын шуның белән үзенчәлекле.Элек татарлар яшәгән җирләргә күпләп руслар күчеп утыра башлыйлар. Көчләп чукындыру, руслаштыру башлана .Керәшен татарлары да шуннан килеп чыккан бит.
Халык милли  коланиаль изүгә риза булмый шунлыктан төрле кузгалышлар була.

 Укытучы:-Шул чорга кагылышлы берәр татар халык авыз иҗаты белән дә танышмадык микән?
 Укучы:-Әйе, шул апа без 7нче классста “Сөембикә “ бәете белән танышкан идек, димәк бәетләр дә  шул чорлардан бирле иҗат ителгән.
Укытучы:-Дөрес укучылар “Казан алыну”,”Сөембикә”, “Манара” бәетләре шул чорда язылган булса кирәк, ләкин бу бәетләр кәгазьгә соңрак теркәлгән шул.
Сезгә сорау:рус патшаларына, түрәләренә үзләренең коланиаль сәясәтен тормышка ашыру өчен татар телен файдалану кирәк .Ниләр эшләде икән уйлап ,фикерләп карагыз әле.

Укучы :сүзлекләр, рус уку йортларында татар телен өйрәнү өчен уку-укыту әсбаплары, хрестоматияләр басыла.

_Әйдәгез әле, укучылар галимнәребезнең сүзләренә колак салыйк әле.Гомумән, 17 нче гасыр татар халкына нинди эз салган салган,әлеге сорауга язманы видео сюжет аша табарбыз.
Укытучы : шулай да халкыбыз билгеле бер дәрәҗәдә милли мирасын  саклап кала ала.Менә бүген без шул мирасларның кайберләре белән танышып узарбыз.

“Җәмигъ эт-тәварих”-“Гомуми тарихлар” шулай ук аны”Елъязмалар җыентыгы” дип тә йөртәләр. Авторы-Кадыйр Галибәк(Галибик)
Икенчесе “Дәфтәре Чыңгызнамә”.-авторы билгеле түгел.

 Якынча 1679 нчы елла дип нисбәт итәләр.

Өченчесе”Гыйса улы Амәт”.-халык арасында иң киң таралган дастаннарның берсе.

Менә сезгә бирем :әлеге дастаннарның кыскача сюжеты белән таныштырырсыз  һәм татар халкы өчен әһәмиятен билгеләгез

(Укучылар чыгышы)

--слаид карау.дәфтәрләргә язып алу.

XVII йөздән безнең көннәргә берничә васыятьнамә килеп җиткән. Бу жанрның асылы  — берәр кешенең икенче берәүгә үлем алдыннан язып калдырган киңәшләре яки васыяте.  1639 елда Галикәй Аталык, бераз соңрак Кишбикә Бикәч васыятьнамәләре теркәлә.  Бу ядкәрләр, юридик документ булу белән бергә, билгеле бер әдәби кыйммәткә дә  ия. Алар намуслы, гадел яшәргә чакыралар, кешеләргә игътибарлы, ихтирамлы  булырга өндиләр. 

1630 елда татарчага гарәп теленнән  «Мөнәббиһат» исемле китап тәрҗемә ителә. «Бу китапны,— диелә анда,— гарәп теленнән  төрки теленә әвердек (күчердек.—X. М.), мөселманнарга ядкәр булсын дип. Бу китапка «Мөнәббиһат» ат (исем.—X. М.) бирделәр. «Мөнәббиһат» уятмакчы тимәк булыр, һәркем ирсә бу китапны укыса,  уяныр тиде». Тәрҗемәче үзеннән дә күп кенә юллар, фикерләр өстәгән. Китапта  дини-әхлакый мәсьәләләр, яшәеш кануннары, кыска-кыска сюжетлар гәүдәләнеш  тапкан. 

Тәрҗемәче «Мөнәббиһат »ка Йосыф  Баласагунлының «Котадгу белек» (1069) әсәреннән дә аерым юлларны бераз үзгәртеп  керткән: «Кешенең күрке булыр йөз, йөзнең күрке — күз, авыз күрке тел булыр,  телнең күрке яхшы сүз булыр». Гомумән, әсәр гуманизм, кешегә ихтирам, хөрмәт  хисе белән сугарылган. 

4. Ә хәзер нәтиҗәне үзегез чыгарыгыз. Бүгенге дәресне йомгаклап нәрсә әйтә алабыз.

Укучыларның фикере . Кем дә кем бүгенге материалны үзләштердем тест сорауларына да бик яхшы җавап бирдем ди шул үзенә 5ле куя, кем ике хата таптым 4ле  ,кем инде күбрәк хата тапты 3ле куя.
5.Өй эше 17 нче йөз тарихын һәм әдәбиятын сөйләргә әзерләнергә
Әдәбият сүзлегеннән васыятьнамә, бәетләр турында материал тупларга.(ярым иҗади).
6 Б әя.

